
THE EXPRESSION OF GRADUONYMIC SERIES IN LANGUAGE AND THEIR
COMPARATIVE-SEMANTIC CHARACTERISTICS

Annotation. This article presents a comparative-semantic analysis of graduonymic series in the
Uzbek and English languages. The study examines the structural and functional features of graduonymic
units expressing temporal, frequency, intensity, and cyclic relations. Particular attention is paid fto the
similarities and differences between three-member graduonymic series in Uzbek and multi-member series
in English, highlighting their role in the cognitive and linguocultural systems of language. The findings
contribute to identifying both universal and language-specific characteristics of graduonymy and expand
theoretical perspectives within comparative linguistics and lexical semantics.

Kirish. Bugungi kunda til birliklari o‘rtasidagi semantik munosabatlarni kognitiv va lingvomadaniy
jihatdan o‘rganish tilshunoslikning dolzarb yo‘nalishlaridan biri hisoblanadi. Xususan, graduonimiya hodi-
sasi til birliklarining ma'no jihatidan darajalanishi, ularning miqdoriy, sifat, vaqt va intensivlik belgilarining
bosqichma-bosqich o°zgarishini tadqiq etuvchi muhim semantik kategoriva sifatida ¢'tirof etiladi. Graduo-
nimik munosabatlar tilning nafagat leksik-semantik tizimini, balki xalgning olam haqidagi konseptual ta-
savvurlarini ham aks ettiradi [ 1]. Shu jihatdan, turli tillarda vaqt, makon, migdor va harakatning darajalani-
shini ifodalovchi birliklami giyosiy o‘rganish nazariy va amaliy ahamiyat kasb etadi.

So‘nggi villarda o‘zbek tilshunosligida graduonimiya masalalari alohida ilmiy yo‘nalish sifatida
shakllanib, mazkur hodisaning strukturaviy va semantik xususiyatlarini tadqiq etishga bag‘ishlangan qator
ilmiy izlanishlar amalga oshirilmogda. Xususan, J.Sh. Djumaboyeva tomonidan ishlab chigilgan siklik gra-
duonimiya nazariyasi vaqt va makon tushunchalarining davriy ketma-ketlik asosida ifodalanishini yoritishi
bilan ahamiyatlidir [2]. M.O‘rinboyeva va Sh.Xo‘jamqulovning folklor tilidagi payt ravishlari tizimiga oid
garashlari hamda N.Norkuziyevaning payt ravishlarining semantik xususiyatlariga bag‘ishlangan tadqiqot-
lari ushbu yo‘nalishdagi ilmiy izlanishlarning nazariy asoslarini boyitgan [6;7-b.]. D.Sayidazimovaning in-
gliz tilidagi chastotalik ma’nosining nolga intiluvchi graduonimik qatorlariga doir tadqiqotlari esa mazkur
hodisaning giyosiy tilshunoslikdagi ahamiyatini namoyon etadi [8].

Graduonimik gatorlar turli tillarda bir xil semantik mazmunni turlicha strukturaviy vositalar orqali
ifodalashi bilan ham xarakterlanadi. Jumladan, o‘zbek tilidagi vaqt ma'nosini ifodalovchi uch a'zoli graduo-
nimik qatorlar ingliz tilida ko‘proq a’zolarga ega bo‘lishi yoki aksincha, ayrim semantik munosabatlarning
bitta tilga xos holda ifodalanishi tillarning milliy-madaniy va kognitiv xususivatlari bilan chambarchas
bog‘liqdir [4]. Mazkur holat graduonimiya hodisasini giyosiy va tipologik jihatdan o‘rganish zaruratini ya-
nada kuchaytiradi. Mazkur magolaning magsadi o°zbek va ingliz tillaridagi graduonimik gatorlarning se-
mantik xususiyatlarini giyosiy jihatdan tahlil qilish, ularning vaqt, chastotalik, intensivlik va siklik munosa-
batlarni ifodalashdagi o‘mini aniqlash hamda graduonimiya hodisasining nazariy asoslarini yoritishdan
iborat.

Adabiyotlar tahlili. Graduonimiya til birliklari o‘rtasidagi ma'no darajalanishining muhim ko‘ri-
nishlaridan biri sifatida jahon tilshunosligida semantik maydon va leksik munosabatlar nazarivasi bilan uz-
viy bog‘liq holda o‘rganiladi. J.Lyons til birliklari o‘rtasidagi semantik munosabatlarni tavsiflashda ma'no
darajalanishi hodisasiga alohida ¢'tibor garatgan bo‘lsa, D.A.Cruse leksik semantika doirasida graduallik-
ning konseptual xususiyatlarini yoritib bergan [3;4-b.].

O‘zbek tilshunosligida esa O.Bozorov tomonidan darajalanish hodisasining nazariy asoslari ishlab
chigilgan bo‘lib, keyinchalik, J.Djumaboyeva tomonidan o‘zbek va ingliz tillaridagi leksik hamda stilistik
graduonimiya masalalari tizimli ravishda tadqiq etildi [ 1;2-b.]. Tadgiqotchining ilmiy garashlarida graduo-
nimivaning chiziqli va siklik ko‘rinishlari farqlanib, vaqt va makon kategorivalarining semantik darajala-
nish imkoniyatlari ochib berilgan.

Tadqgiqot metodologiyasi. Mazkur tadqiqotda tavsifiy, qivosiy-tipologik, semantik hamda kompo-
nent tahlil metodlaridan foydalanildi. Tavsifiy metod orqali graduonimik qatorlarni tashkil etuvchi til bir-
liklarining semantik xususiyatlari yoritildi. Qivosiy-tipologik metod yordamida o‘zbek va ingliz tillaridagi
vaqt, chastotalik hamda intensivlik ma'nolarini ifodalovchi graduonimik qatorlarning o‘xshash va farqli ji-
hatlari tahlil qilindi. Shuningdek, kontekstual tahlil usulidan foydalanilib, graduonimik birliklarning nutq-
dagi funksional imkoniyatlari ham o‘rganildi. Tadqiqot materiali sifatida graduonimiya nazariyasiga oid il-
miy adabivotlar hamda o‘zbek va ingliz tillaridagi payt ravishlari, chastotalik va intensivlik ma'nolarini ifo-
dalovchi til birliklari tanlab olindi.

Tahlil va natijalar. Til birliklari o‘rtasidagi ma'no darajalanishi hodisasi graduonimiya nazariyasi-
ning muhim tadqiq obyektlaridan biri hisoblanadi. Graduonimik gatorlar ma’no, miqdor, vaqt, intensivlik
va yo‘nalish kabi semantik belgilaming bosqichma-bosqich o‘zgarishini ifodalab, tilning milliy-madaniy
va kognitiv xususiyatlarini namoyon etadi [1;3-b.]. J.Djumaboyeva tomonidan ishlab chiqilgan siklik gra-
duonimiya nazariyasida ma’no darajalanishining aylanishsimon tabiati alohida ¢’tirof etiladi. Xususan,
bomdod—peshin—asr—shom—xufton qatori vaqtning tabiiy almashinuvi asosida shakllangan bo‘lib, sut-
kalik vaqtning ketma-ket va davriy rivojlanishini aks ettiradi. Mazkur qatorning har bir a’zosi o‘zidan
keyingi birlik bilan semantik va vaqt jihatdan uzviy bog‘langanligi sababli u siklik graduonimiyaning yor-
gin namunasi sifatida baholanadi [2]. Shuningdek, east—south—west—north (sharq—janub—g‘arb— shi-
mol) yo‘nalishlar gatori ham ma’lum ma’noda siklik munosabatni ifodalashi bilan ahamiyatlidir. Bunday
qatorlarda semantik belgining rivojlanishi chizigli emas, balki davriy xarakter kasb etadi.

Folklor matnlari tilida ham graduonimik munosabatlarning o‘ziga xos namunalari kuzatiladi.
O‘rinboyeva va Xo‘jamqulov tomonidan folklor tilidagi payt ravishlari qatori hozir—yangi—boyagi—
bog‘onag‘i shaklida tahlil qilinib, unda vaqtning so‘zlovchi nutq momentidan uzoglashib borishi semantik
jihatdan ifodalanishi ko‘rsatib berilgan [7]. Payt ravishlarining graduonimik xususiyatlari Norkuziyeva tad-
gigotlarida ham o‘z aksini topgan. Tadqiqotchi endi, hozircha, so‘ngra, hanuz, hamisha, doimo, hamon
hamda dastlab kabi payt ravishlarining semantik imkoniyatlarini qiyosiy jihatdan tahlil qiladi. Ushbu bir-
liklar nutqda vaqtning davomiyligi, takroriyligi hamda chegaralangan yoki chegaralanmaganligini ifodala-
shi bilan xarakterlanadi [6].

Ingliz tilida ham graduonimik gatorlarning o‘ziga xos ko‘rinishlari mavjud. Sayidazimova tomoni-
dan chastotalik ma'nosining nolga intilishini ifodalovchi hardly—barely—never gatori tadqiq etilgan. Maz-
kur birliklarda harakat yoki hodisaning sodir bo‘lish ehtimoli va chastotasi bosgichma-bosqich kamayib
boradi. Xususan, hardly birliklari "deyarli sodir bo‘lmaslik", barely "zo‘rg‘a sodir bo‘lish", never esa "mut-
laqo sodir bo‘lmaslik" ma’nolarini ifodalab, nol nuqtasiga yaqinlashuvchi graduonimik gatorni hosil qiladi
[8].

Graduonimiya hodisasi intensivlikning oshib borishida ham yaqqol namoyon bo‘ladi. J.Djumaboye-
va monografiyasida keltirilgan "Men sizni bir necha kunlab kutgandim" misoli haftalab—oylab—yillab
shaklida davom ettirilganda kutish harakatining davomiyligi va intensivligi bosqichma-bosqich ortib bo-
rishi kuzatiladi [2]. Bunday gatorlarda semantik belgi migdor va vaqt jihatidan kuchayib boradi hamda til-
ning ekspressiv imkoniyatlarini kengaytiradi.

Turli tillardagi graduonimik gatorlarni giyoslash natijasida ulaming strukturaviy farqlari ham kuza-
tiladi. Jumladan, o°zbek tilidagi hali—hozir—keyin uch a'zoli gatori ingliz tilidagi still/yet—already— now
—then—afterwards besh a'zoli qatoriga semantik jihatdan mos keladi. Ingliz tilida vaqt ma'nosining yanada
nozik semantik bo‘linishlari ifodalangan bo‘lsa, o°zbek tilida mazkur munosabatlar nisbatan ixcham shakl-
da namoyon bo‘ladi. Bu esa har ikki tilning dunyoni konseptuallashtirishidagi o‘ziga xos jihatlarini ko‘rsa-
tadi [4;5-b.].

Xulosa. Tadqiqot natijalari o‘zbek va ingliz tillarida graduonimik qatorlarning semantik jihatdan ti-
zimli va rang-barang xarakterga ega ekanligini ko‘rsatdi. Xususan, vaqt, yo‘nalish, chastotalik hamda in-
tensivlik ma'nolarining darajalanishi har ikki tilda o‘ziga xos semantik vositalar orqali ifodalanadi.

Shuningdek, tahlillar o°zbek tilidagi ayrim graduonimik gatorlarning strukturaviy jihatdan ixcham,
ingliz tilidagi qatorlarning esa nisbatan murakkab semantik tuzilishga ega ekanligini ko‘rsatdi. Mazkur ho-
lat tillarning olamni konseptuallashtirishidagi milliy va kognitiv xususiyatlari bilan izohlanadi.

Umuman olganda, graduonimik gatorlarning giyosiy-semantik tahlili ularning universal hamda mil-
liy xususiyatlarini aniglash imkonini beradi. Kelgusida mazkur hodisani korpus lingvistikasi va lingvoma-
daniy yondashuvlar asosida tadqiq etish ilmiy izlanishlarning istigbolli yo‘nalishlaridan biri bo‘lib xizmat
qiladi.

